
Ta’lim-tarbiyaning sifat va samaradorligini oshirish, shaxsning ta’lim markazida bo‘lishini
va yoshlarning mustaqil bilim olishlarini ta’minlash uchun ta’lim muassasalariga yaxshi
tayyorgarlik ko‘rgan va o‘z soxasidagi bilimlarni mustahkam egallashdan tashqgari zamonaviy
pedagogik texnologiyalarni va interfaol usullarni biladigan, ulardan o‘quv va tarbiyaviy
mashg‘ulotlarni tashkil etishda foydalanish qoidalarini biladigan o‘gituvchilar kerak.

Hozirda ta’lim metodlarini takomillashtirish sohasidagi asosiy yo‘nalishlardan biri interfaol
ta’lim va tarbiya usullarini joriy qilishdan iborat. Barcha fan o‘qituvchilari dars mashg‘ulotlari
jarayonida interfaol usullardan borgan sari kengroq foydalanmoqdalar.

Interfaol usullarni go‘llash natijasida o‘quvchilarning mustaqil fikrlash, tahlil gilish, xulosalar
chiqarish, o‘z fikrini bayon qilish, uni asoslagan holda himoya qila bilish, sog‘lom muloqot,
munozara, bahs olib borish ko‘nikmalari shakllanib, rivojlanib boradi.

Bu masalada amerikalik psixolog va pedagog B.Blum bilish va emotsional sohalardagi
pedagogik magsadlarning taksonomiyasini yaratgan. Uni Blum taksonomiyasi deb nomlanadi.
(Taksonomiya-borligning murakkab tuzilgan sohalarini tasniflash va sistemalashtirish nazariyasi). U
tafakkurni bilish qobiliyatlari rivojlanishiga muvofiq ravishdagi oltita darajaga ajratdi.

Unga ko‘ra tafakkurning rivojlanishi bilish, tushunish, qo‘llash, tahlil, umumlashtirish, baholash
darajalarida bo‘ladi. Shu har bir daraja quyidagi belgilar hamda har bir darajaga muvofiq fe’llar
namunalari bilan ham ifodalanadi, jJumladan:

Bilish-dastlabki tafakkur darajasi bo‘lib, bunda o‘quvchi atamalarni ayta oladi, aniq qoidalar,
tushunchalar, faktlar va shu kabilarni biladi. Bu tafakkur darajasiga muvofiq fe’llar namunalari:
gaytara bilish, mustahkamlay olish, axborotni etkaza olish, aytib bera olish, yozish, ifodalay olish,
farglash, taniy olish, gapirib berish, takrorlash.

Tushunish darajasidagi tafakkurga ega bo‘lganda esa, o‘quvchi faktlar, qoidalar, sxema,
jadvallarni tushunadi. Mavjud ma’lumotlar asosida kelgusi oqibatlarni taxminiy tafsiflay oladi. Bu
tafakkur darajasiga muvofiq fe’llar namunalari: asoslash, almashtirish, yaqqollashtirish, belgilash,
tushuntirish, tarjima qilish, gayta tuzish, yoritib berish, sharhlash, oydinlashtirish.

Qo‘llash darajasidagi tafakkurda o‘quvchi olgan bilimlaridan fagat an’anaviy emas, noa’nanaviy
holatlarda ham foydalana oladi va ularni to‘g‘ri qo‘llaydi. Bu tafakkur darajasiga muvofiq fe’llar
namunalari: joriy gilish, hisoblab chigish, namoyish qilish, foydalanish, o‘rgatish, aniglash, amalga
oshirish, hisob-kitob gilish, tatbiq gilish, hal etish.

Tahlil darajasidagi tafakkurda o‘quvchi yaxlitning gismlarini va ular o‘rtasidagi o‘zaro
bog‘ligliklarni ajrata oladi, fikrlash mantiqidagi xatolarni ko‘radi, faktlar va oqibatlar orasidagi
farqlarni ajratadi, ma’lumotlarning ahamiyatini baholaydi. Bu tafakkur darajasiga muvofiq fe’llar
namunalari: keltirib chigarish, ajratish, tabaqalashtirish, tasniflash, taxmin gilish, bashorat qilish,
yoyish, tagsimlash, tekshirish, guruhlash.

Umumlashtirish darajasidagi tafakkurda o‘quvchi ijodiy ish bajaradi, biror tajriba o‘tkazish
rejasini tuzadi, birnechta sohalardagi bilimlardan foydalanadi. Ma’lumotni yangilik yaratish uchun
jjodiy qayta ishlaydi. Bu tafakkur darajasiga muvofiq fe’llar namunalari: yangilik yaratish,
umumlashtirish, birlashtirish, rejalashtirish, ishlab chiqgish, tizimlashtirish, kombinastiyalashtirish,
yaratish, tuzish, loyihalash.

Baholash darajasidagi tafakkurda o‘quvchi mezonlarni ajrata oladi, ularga rioya gila oladi,
mezonlarning xilma-xilligini ko‘radi, xulosalarning mavjud ma’lumotlarga mosligini baholaydi, faktlar
va baholovchi fikrlar orasidagi farglarni ajratadi. Bu tafakkur darajasiga muvofiq fe’llar namunalari:
tashxislash, isbotlash, o‘lchash, nazorat qilish, asoslash, ma’qullash, baholash, tekshirish, solishtirish,
giyoslash. Interfaol usullar ko*p turli bo‘lib, ularning hammasi ham har ganday progressiv usullar kabi
eng avvalo, o‘qituvchidan mashg‘ulot oldidan katta tayyorgarlik ko‘rishni talab giladi.

Interfaol ta’lim usullari O‘zbekistonda gadim zamonlardan beri ta’lim-tarbiya jarayonida
muallim bilan talabalar hamda talabalar bilan talabalar o‘rtasidagi mulogotlarda muhokama, munozara,
muzokara, mushohada, tahlil, mashvarat, mushoira, mutolaa kabi shakllarda go‘llab kelingan.

Bu usullar talabalarning nutq, tafakkur, mulohaza, zehn, iste’dod, zakovatlarini o‘stirish orqali
ularning mustagqil fikrlaydigan, komil insonlar bo‘lib etishishlariga xizmat gilgan.

Hozir interfaol mashg‘ulotlarni olib borishda ma’lumki, asosan interfaol usullar qo‘llanilmoqda.
Kelgusida esa bu usullar ma’lum darajada interfaol texnologiyaga o‘sib o‘tishi magsadga muvofig. Bu
interfaol usul hamda texnologiya tushunchalarining o‘zaro farqini bizningcha, shunday ta’riflash
mumekin.

Interfaol ta’lim usuli — har bir o‘gituvchi tomonidan mavjud vositalar va o‘z imkoniyatlari
darajasida amalga oshiriladi. Bunda har bir o‘quvchi oz motivlari va intellektual darajasiga muvofiq
ravishda turli darajada o‘zlashtiradi.

Interfaol ta’lim texnologiyasi — har bir o‘qituvchi barcha o‘quvchilar ko‘zda tutilgandek
o‘zlashtiradigan mashg‘ulot olib borishini ta’minlaydi. Bunda har bir o‘quvchi o‘z motivlari va
intellektual darajasiga ega holda mashg‘ulotni oldindan ko‘zda tutilgan darajada o‘zlashtiradi.

Interfaol mashg‘ulotlarni amalda qo‘llash bo‘yicha ayrim tajribalarni o‘rganish asosida bu
mashg‘ulotlarning sifat va samaradorligini oshirishga ta’sir etuvchi ayrim omillarni ko‘rsatishimiz
mumkin. Ularni shartli ravishda tashkiliy-pedagogik, ilmiy—metodik hamda o‘qgituvchiga,
o‘quvchilarga, ta’lim vositalariga bog‘liq omillar deb atash mumkin. Ular o‘z mohiyatiga ko‘ra ijobiy
yoki salbiy ta’sir ko rsatishini nazarda tutishimiz lozim.

Xulosa qilib aytganda, interfaol mashg‘ulotlarni yuqorida qisqacha bayon qilingan omillarni
hisobga olgan holda tashkil qilish va olib borish bu mashg‘ulotlarning sifati va samaradorligini yanada
oshirishga yordam beradi.

